
Әрине, халықтың әлеуметтік әлеуетін 
арттыру жолында шағын және орта 
бизнесті дамыту, салық көздерін арттыру 
және т.б кешенді жұмыстар бар. Одан да 
маңыздысы – өңірлердің біркелкі дамуын 
қамтамасыз ету керек-ақ.

Демографтардың мәліметінше, 2050 
жылға қарай солтүстік өңір лер дегі халық 
саны миллион адамға қысқарып, керісінше 
оңтүстікте 5,2 миллионға өсуі мүмкін. Бұл 
деге німіз, солтүстіктегі шұрайлы жерлерге 
сырт көз сұқтана қарап, иелік етуге талпы-
натыны анық. 

Украина-Ресей арасындағы әскери 
қақтығыстың салдарынан солтүстіктегі 
көрші елдің тұрғындары көптеп қоныс ау-
даруда. Дерек көздерінде, 2022 жылдың 24 
ақпан мен 11 сәуір аралығында көрші ел-
ден 130 мың азамат келіпті. Енді не істеу 
керек? 

Көш мәселесін реттеу керек. Иә, ішкі 
миграцияға мемлекеттік деңгейде мән 
беру маңызды. Көш. Бұл сөз – халқымыз 
үшін қасиетті ұғым, қастерлі сөз. Қадым 
замандардан Алаш жұрты Ұлы дала 
елінде көшіп-қонып, елдігін сақтады. 
Тәуелсіздіктің таңы атқалы жаһан 
қазақтары атажұртқа бет түзеді. 

ХХ ғасырдың 60-80 жылдары алғашқы 
көшке Өзбекстан, Тәжікстан, Моңғолия 
және Қытайдан атақонысты аңсап келген 
қандастар қосылды. Сосын Тәуелсіздіктің 
алғашқы жылдары Түркия, Иран, 
Ауғанстан, Ресей және жоғарыда аталған 
елдерден көш қозғалып, елге ел қосылып, 
құт-берекеміз артты.

Ақмола елдіктің орталығы ре тінде 
таңдалып, көш жаңғыра түсті. Осылайша, 
ішкі миграцияның арқа сында Нұр-Сұлтан 
қаласы қазақы қалыпқа енді. Алайда 
солтүстік пен шығыстағы облыстарды иге-
ру мә селесі күн тәртібінен әлі түскен жоқ.

Көштің ішінде ондаған жыл мен де 
болдым. Білім іздеп Павлодар даласы-
на табан тиді. Жоғары мектепке түскен 
жылдары (2003-2007 жылы) қазақ тілінде 
тілдесетін дүкеншіні іздеп, қаланы шар-

лайтынымыз бар-тұғын. Уақыт өте са-
тушылар қазақ тілін қолдана бастады. 
Оған Өзбекстан мен Моңғолиядан келген 
қандастардың үлес салмағы артуы себеп 
болғаны ақиқат. Ал, қызметке араласқан 
жылдары рухты жастардың саны артып, 
кез келген қоғамдық орындарда қазақ 
тілінің үстемдігі орнай бастады. 

Бірақ, ондағы славян ұлт өкілдерінің 
өмірге көзқарасы бөлек. Олар болашағын 
қоғамдық және гуминитарлық саламен 
байланыстырмайды. Төрт жыл универси-
тет қабырғасында уақыт жоғалтқанды да 
құптамайды. Колледждерде техникалық 
білім алып, зауыттарда жұмыс істеп, 
табыс ты болудың жолын табады. Сосын 
қос-қостан жылжымайтын мүлік (пәтер 
және т.б) алып, оны қазақтарға жалға 
береді. 

Үкімет «Серпін» бағдарламасы арқылы 
оңтүстіктегі жастардың техникалық білім 
игеріп, зауыт-фабрикаларға мамандар 
дайындап жатқанының сыры осында. 
Алайда талай серпіндік жастар жоғары 
білім алғаннан кейін оңтүстікке қайтып, 
жұмыссыздар санын көбейтіп жүргені жа-
сырын емес.

Шекаралық аудандарды дамыту – 

мемлекеттік қауіпсіздік тұрғысынан өте 
маңызды. Бұл турасында Парламент 
Мәжілісінің депутаты Ерлан Сайыров:

– Қазір әлемде геосаяси жағдай сан 
құбылып тұр. Осындай өтпелі кезеңде 
ел дің тұтастығын сақтауда шекаралық 
ау дан дардың әлеуметтік-экономикалық 
әлеуе тін арттыру өте маңызды. Ол үшін 
тұр ғындардың шағын және орта бизнес-
пен шұғылдануына және ауыл  шаруа шы-
лығымен айналысуда жеңілдік беру керек. 

Әлеуметтік сала қызметкерлері – мұ-
ғалім, дәрігер, мәдениет саласы қыз-
мет керлеріне «шекаралық аймақ үстем-
ақысын» төлеуді қарастырып, әлеуметтік 
инфрақұрылым – ауыларалық және 
ауыл ішілік жолдарды жөндеу, ұялы бай-
ланыс пен интернетке қолжетімділікті 
қалыптастыруды шешу маңызды. Бас-
тысы, мектептердің материалдық-
техникалық базасын заманауи талаптарға 
сай етіп, мұғалімдердің біліктілігін арт-
тырып, медициналық амбулатория мен 
бекеттердің жұмысын жүйелеу өмірлік 
маңызға ие шаруа. Ал, мұның бәрін жүзеге 
асыруда «Шекаралық аудандарды дамы-
ту» туралы арнайы заң қабылдау керек, – 
деп ойын білдірді. 

Білім бәйгесінің бәсі қашанда 
биік. Бір қуаныштысы, Сыр өңірінде 
олимпиада жеңім паз дарының 
саны жылдан жылға артып келеді. 
Мәселен,  екінші жыл қатарынан ауыл 
мектептеріндегі 5-6 сыныптың жүзге 
жуық оқушысы еліміздің жетекші 
мектептерінде білімін жалғастыруға 
мүмкіндік алды.

Биылғы оқу жылында «Мың бала» олимпиа-
дасына 11 мыңнан астам оқушы қатысты. Айта 
кетейік, «Мың бала» – ауылдық жерлердегі 
талантты оқушыларды қолдауға арналған 
ауқымды жоба. Бұл олимпиада онлайн-
тестілеу форматында өтеді. Ол екі кезеңнен 
тұрады. Тіркелген 11255 қатысушының 
ең көп балл жинаған 903-і жеңімпаз бо-
лып танылды. Осы іріктелген оқушылар 
олимпиаданың екінші кезеңінде академиялық 
білімге баға беретін компьютерлік тестілеуге 
қатысып, нәтижесінде 209 оқушы олимпиада 
жеңімпазы атанды. 

Министрліктің арнайы квоталарына 
сәйкес, 6-сыныпты аяқ таған 28 жеңімпаз 
оқушы дарынды балаларға арналған маман -
дандырылған мектептерде білімін жалғас-
тыратын болады. Олар республикалық физи-
ка-математика мектебіне, «Білім-инновация» 
лицейлеріне және «Дарын» мектептеріне 
оқуға жолдама алып, еліміз бойынша 
қатысудың жоғары көрсеткішімен облыс 
үздік үштіктен көрінді.

Ал 8-9 сыныптар арасында өтетін 
«IQanat» олимпиадаcына ау дандар бойын-
ша 3847 оқушы тіркеліп, бақ сынады. Олим-
пиаданың  екінші кезеңіне 697 оқу шы өтіп, 
республикалық кезеңге 35 бала жолдама 
алды.  Енді озық ойлы оқушылар Нұр-Сұлтан 
қаласындағы Назарбаев университетінде ҚР 
Оқу-ағарту министрі Асхат Аймағамбетовтың 
қатысуымен өтетін слетке қатысады.

Бұған қоса, олимпиада қоры тындысы бо-
йынша айма ғымыздың 3 дарынды оқушысы 
«IQanat High School of Burabay» мектебіне 
жолдама алса, тағы 2 оқушы тарих пәнінен 
жүлделі орындарға ие болды.

БІЛІМ

КҮН ҚАБАҒЫ

Үздік нәтиже 
көрсетті

Талқылау қорытындысы бо йынша Пре-
мьер-Министр ал ғашқы екі мәселені барлық 
мүдделі тараптардың пікірін және әлеуметтік-
экономикалық жағдайға ықтимал әсерін ескере 
отырып, қосымша пысықтауды тапсырды.

Сондай-ақ отырыста Қызылорда облысы 
Арал ауданы аумағында кальцийленген сода 
өндіру зауытын салу жобасы қаралды.

Оны іске асыру шамамен 140 млрд теңге ин-
вестиция тартуға, 700-ден астам тұрақты жұмыс 
орнын құруға және жылына 300 мың тоннаға 
жуық өнім өндіру есебінен импортты алмасты-
руды қамтамасыз етуге мүмкіндік береді.

Премьер-Министр зауытқа қа жетті инфра-
құрылым құрылысын қаржы ландыру мүм-
кіндігін қарас тыруды, сондай-ақ жобаны ин-
весторлар тарту тұрғысынан пысық тауды 
жалғастыруды тапсырды.

Сонымен қатар отырысқа қатысушылар 
Ақтауда көпфункцио налды қонақ үй-туристік ке-
шен салу мәселелерін талқылады. Бұл 170 млрд 
теңге инвестиция тартуға, 4000-ға жуық тікелей 
және жанама жұмыс орнын ашуға, сондай-ақ 
Маңғыстау облысына туристік ағынды 850 мың 
адамға дейін ұлғайтуға мүмкіндік береді.

Үкімет басшысы жобаны іске асыруды 
жеделдетуді және құрылысы басталған барлық 
объектілерді аяқтау үшін «ҚДБ» АҚ бюджеттік 
несие бөлу мүмкіндігін қарастыруды тапсырды.

Отырысқа қатысушылар мемлекет иелігінен 
алу және жеке шелендіру мәселелері жөнінде 
ұсыныстар әзірлеу бойынша жұмыс тобын 
құруды қарастырды.

20-21 шілдеде Қазақстан Президенті 
Қасым-Жомарт Тоқаев Орталық Азия 
мемлекеттері басшыларының
IV Консультативтік кездесуіне қатысу 
үшін Шолпан-Ата қаласына (Қырғызстан) 
барады. Бұл туралы Ақорданың баспасөз 
қызметі хабарлады.

ҚЫРҒЫЗСТАНҒА 
САПАР

МЕМЛЕКЕТТІК 
КОМИССИЯ 
ОТЫРЫСЫ

ҚР Премьер-Министрі Әлихан 
Смайылов Қазақстан экономикасын 
жаңғырту мәселелері жөніндегі 
мемлекеттік комиссияның отырысын 
өткізді.

Отырыста салық салу нормалары, 
оның ішінде салық салу мақсаттары 
үшін «роялти» ұғымын қолдану, энергия 
өндіруші ұйымдардың мүлкіне салық салу 
объектісін айқындау бойынша, сондай-ақ 
ҚҚС есепке жатқызу әдісімен төленетін 
тауарлардың жаңартылған тізбесін 
қолдану мерзімдері қаралды.

Жалағаштық кәсіпкер Мұрат Әбілов 
те алғашқыда құрылысқа қажетті 
өнімдерді тұтынушы ретінде пайдаланып 
жүрді. Сонда байқағаны, құрылыс тауар-
ларына деген сұраныс өте жоғары. Ал, 
сұраныс ұлғайған сайын  тауардың түрі 
де көбейе түскен. Соның бірі – «ЭКО-
ВАТА» құрылыс материалы. Бастысы, 
бұл – экологиялық тұрғыдан тиімді өнім. 
Салмағы жеңіл, сапасы мықты. Бағасы 
да қолжетімді. Тұтынушылардың айт-
уынша, бұл тауардың тағы бір ерекшелігі, 
құрт-құмырсқа жоламайтын көрінеді. 
Сол сияқты, ыстық пен суыққа бірдей 

төзімді. Қазір құрылыс нысандары мен 
қарапайым тұрғын үйлердің қабырғасын 
қаптауға және төбесін жабуға осы ма-
териал көбірек қолданыла бастады. 
Білуімізше, бұл өнімнің қыс мезгілінде 
үйдің жылы болуына үлкен септігі бар 
екен. 

– Бастапқы кезде қызығушылықпен 
қарап, құрылыс материалының құра мы-
на, сапасына мән бердім. Байқасам, біз-
дің өңірден басқа жерлерде кеңінен қол-
данылады екен. Өнім сапасы көңілімнен 
шыққан соң материалдың дайындалу 
технологиясын үйренуге ден қойдым. 

Бұл арада 3-4 жылдай уақыт өтті. Осыдан 
кейін аудандағы кәсіпкерлік және туризм 
бөлімі арқылы 2 млн теңге грант иеленіп, 
жұмысты бастадық. Ресейден арнайы 
тапсырыспен цех құрылғыларын сатып 
алдық. Цехтың қуаттылығы күніне 6 тон-
на өнім дайындауға бейімделген. Сондай-
ақ, бұл кәсіптің экономикалық тиімділігі 
қағаз қалдықтарын қайта өңдеу техно-
логиясы бойынша жүзеге асырылады. 
Бүгінде «ЭКОВАТА» өндірісінде 4 адам 
еңбек етеді. Бұдан бөлек, пластикалық 
материалдан есік-терезе дайындаумен 
айналысып келеміз. Бұл жобамыз да 
тұрғындар сұранысын қанағаттандырып 
отыр. Қазір  5 адам тұрақты жұмыспен 
қамтылған, – дейді кәсіпкер. 

Кәсіптің көзіп тапқан адам – кез кел-
ген бәсекеге бейім. Кейіпкеріміздің де 
көптеген жоспары бар. Оған жетуде ая-
нып қалмасы да көрініп тұр.

Жалағаш ауданы

Жалағашта «Эковата» өндіріледі

Sb Ғазиза ӘБІЛДА,
«Сыр бойы» 

Құрылыс саласы жылдан-жылға қарқын алып, соған сәйкес құрылыс 
нысандарының сәні мен сәулеті жаңарып келеді. Тіпті тұрғын үйлер үшін 
де  кейінгі жаңалық кеңінен қолданысқа еніп, уақыт талабынан қалыс 
қалар емес. Дәлірек айтсақ, қазір бұл салада экономикалық әрі экологиялық 
жағынан тиімді өнімдерге деген сұраныс артып отыр. 

Шілде 
шыжып тұр

Синоп тиктердің болжамынша, 
алдағы үш күнде де ыстықтың беті 
қайтар түрі жоқ. Кей жерлерде жауын-
шашын да бар. Есесіне, бірқатар 
өңірлерде жел күшейетін көрінеді. 

«Қазгидромет» РМК дерегінше, аптаның 
басында Қазақстан аумағының басым бөлігі 
солтүстік-батыс антициклон ықпалында бо-
лады. «Осыған байланысты еліміздің басым 
бөлігінде жаңбыр жауып, найзағай ойнайды, 
жел күшейеді. Елдің батыс және оңтүстік-
батысында, ал 20 шілдеден бастап орталық, 
оңтүстік, оңтүстік-шығысында ауаның тем-
пературасы 40-45 градусқа дейін көтеріледі» 
дейді синоптиктер. 

Аймақтағы аптап ыстықтың жағдайы 
мәлім. Осы апта күн райы 40-45 градусқа 
дейін көтеріліп, апта соңы біршама 
бәсеңдейтін түрі бар. Ал, көршілес Түркістан 
облысында 20-22 шілде аралығында 47 
градусқа дейін көтерілуі мүмкін. «Бұл ыстық 
жұма күні кешке дейін сақталады. Әзірге жа-
уын-шашын жоқ» дейді ауа райын болжау-
шылар. 

Қалай дегенде де, шілде шыжып тұр. 
Сақтықты қаперден шығармаған жөн.

Бұл туралы облыс әкімі нің 
орынбасары Мархабат Жайым-
бетовтың төраға лығы мен өткен 
энер гетика және тұрғын үй-ком му-
налдық шаруа шылығы мәсе лелері 
жөніндегі мәжілісте айтылды.  

Жиында М.Жайымбетов жұ-
мысты жеделдету керектігін 
қаперге салды.  

– Алғашқы жарты жылдың 
көрсеткіштері қанағаттанарлық. 
Дегенмен, бөлінген қаржыны 
жылдың аяғына дейін ысырып 
тастап, қарап отыруға болмай-
ды. Құрылыс жұмыстарына 
қолайлы кезеңді пайдаланып, 
құрылысшылардың жұмысын 
қадағалау керек. Қаржы бар, тек 
жұмысты жеделдетіп, нысандар-

ды уақытылы ел игілігіне беруге 
жұмыс жасайық. Бұл мәселенің 
барлығы да аймақ басшысының 
жеке ба қылауында, – деді облыс 
әкімінің орынбасары. 

Айта кетейік, мәжілісте Су 
ресурстары комитетінің тікелей 
қаржыландыруымен Арал 
ауданындағы Ақбасты, Тоқабай 
және Абай елді мекендерін «Арал-
Сарыбұлақ» топтық су құбырына 
қосу жобасының жүзеге асырылу 
барысы да айтылды. 

Жиын соңында аталған жоба-
ларға қаралған қаржыны тиімді 
игеріп, белгі ленген мерзімде іске 
қосу тапсырылды.

«СБ» ақпарат

ИНФРАҚҰРЫЛЫМДЫҚ ЖОБАЛАР 
ЖҮЗЕГЕ АСЫРЫЛУДА

Биыл облысымызда энергетика және тұрғын үй 
коммуналдық шаруашылығы саласы бойынша 17,3 млрд 
теңгені құрайтын 106 жоба жүзеге асырылуда. 

Бүгінде Жаңа Қазақстан тіркесі трендке айналып, 
Үкімет елді өркендетудің тың өрісін іздеуде. Дұрыс, 
өркениет көшінде өз орнымызды таппай Тәуелсіздікті 
сақтау қиын. Бұл – анық. Ал, Тәуелсіздікті тұғырлы 
етудің жолы қандай?

ҚОЛДАУ 
КҮШЕЙСЕ,
КӨШ ТҮЗЕЛЕДІ

Саясат2
ПІКІР-ПАЙЫМ

ТАҒАЙЫНДАУ

ІШКІ МИГРАЦИЯНЫ 
РЕТТЕУ НЕГЕ МАҢЫЗДЫ?

Енді ішкі миграция мәселесі 
қайдан шықты? Соған тоқталсақ. 
Болжам бойынша, 2030 жылға 
қарай халық саны 20,3 млн адам-
ды құрамақ. Оның 60 %-ке жуығы 
оңтүстік облыстар – Алматы, Жам-
был, Қызылорда, Оңтүстік Қа-
зақстан облысы және Астана мен 
Алматы қаласына шоғырланады. 
Осы кезеңде Ақмола, Қарағанды, 
Қостанай, Павлодар және 
Солтүстік Қазақстан облысында 
халық саны кеми түседі.

Мұны екі халық санағының 
арасында аймақтардың табиғи 
өсімінен-ақ байқауға болады. 
Мәселен, Павлодар, Ақмола об-
лысында төмендеген. Тек Атырау, 
Қызылорда, Жамбыл, Оңтүстік 
Қазақстан облысында халықтың 
дәстүрлі өсу тенденциясы сақ-
талып отыр.

Бір анығы, Қазақстанның 
оңтүстік аймақтарында бала туу 
көрсеткіші жоғары. Солтүстік 
Қазақстанда жылына 7000 бала 
өмірге келсе, оңтүстікте бір пери-
наталдық орталықтың өзінде 8000 
сәби туады екен. Оңтүстік пен 
солтүстіктің арасындағы бала туу 
көрсеткіші 10 еседен көп.

Қазір халқы тығыз орналасқан 
оңтүстік өңірлерде екі қолға бір 
күрек табу мәселесі өте өзекті. 
Мәселен, Түркістан облысында 
1 шаршы шақырым жерде ха-
лық тығыздығы 20,7 адам бол-
са, Қостанай облысында 1 шар-
шы шақырым жерге 4,5 адамнан 
келеді.

Оңтүстікте жұмыссыз адам 
саны артса, керісінше, солтүстік 
аймақтардың өндіріс орында-
ры мен шаруа қожалықтарында 
жұмыс күші тапшы. Елдегі тепе-

теңдікті реттеудің бірден-бір 
жолы – солтүстік облыстарға 
қоныс аудару. Бұл бағытта Пав-
лодар, Қостанай, Солтүстік 
және Шығыс Қазақстан облысы 
«Нәтижелі жұмыспен қамту және 
жаппай кәсіпкерлікті дамыту» 
бағдарламасы аясында жұмысқа 
шақырып та жатыр. 

Бірақ көшті көрікті дей алмай-
мыз. Оның себебі көп. Біріншеден, 
солтүстіктегі ау дан басшылары 
берілген жос пар-жобаны орын-
даса болғаны. Өйткені көшіп 
келушілер саны аудан әкімдерінің 
рейтингісіне әсер етеді.

Екіншіден, оңтүстіктегі аудан 
басшылары кімдер көшіп кету-
де, олар қоныс аударған жеріне 
сіңісіп кетті ме, онда шаруасы жоқ. 
Содан бір жыл өтпей-ақ қайта-
дан оңтүстігіне көшіп кеткені 
қаншама?!

Былтыр Павлодар облысының 
Успен ауданы мен Қызылорда 
облысының Жаңақорған ауданы 
руханият, мәдениет саласында 
ынтымақтаса жұмыс істеді. Екі 
ауданның мәдениет қызметкері 
шығармашылық іссапарда болып, 
тәжірибе алмасты. 

Жаңақорғандықтар солтүс-
тіктегі шекаралық аймаққа барып, 
таңғалып қайтқан-ды. Сонда ғысы: 
«Успен ауданында бар-жоғы 11718 
ғана халық тұрады екен-ә! Онда 
бәрі бір-бірін танитын шығар» деп 
күлді танымал анекдоттағыдай. 
Расында, бұл күлетін нәрсе емес.

Успен ауданының елді мекен-
дерін аралағанымызда, тұр-
ғын  дармен тілдестік. Сонда 
бай қаға нымыз, ауылда қалған 
– егде кісілер. Жастардың басым 
көпшілігі Ресей Федерациясының 
Новосибирск, Барнауыл, Омбы 
және т.б қалада білім алатыны әрі 
олар келешегін Қазақстанмен бай-
ланыстырмайтыны көрінеді.

Павлодар облысының Ресей-

мен шектесетін өзге аудандарында 
да халқы осы шамалас, мәселесі 
де ортақ. Мәселен, 2022 жылдың 
наурыз айындағы статистикалық 
мәлімет бойынша Павлодар облы-
сының Железин ауданында  14705, 
Ертіс ауданында 15344, Қашыр ау-
данында 19157 адам тұрады. 

Оңтүстіктегі аудандардың 
өлшемімен ал ғанда халық саны 
тым аз. Қызылорда облысындағы 
Жаңа қорған ауданында 86630 адам 
тұрады. Сыр өңіріндегі Шиелі, 
Қазалы, Арал ауданының халқы да 
осы шамалас. 

Солтүстік, солтүстік-батыс 
және шығыстағы шекаралық 
аудан дар халқының санын сара-
лайтын болсақ, Солтүстік Қазақ-
стан облысының Ақжар ауданын-
да 14705, Уәлиханов ауда нында 
15561, Қостанай облы сының 
Ұзынкөл ауданында 19406, Де-
нисов ауданында 17146, Ақтөбе 
облысының Қобда ауданын-
да 18311, Шығыс Қазақстан 
облысының Күршім ауданында  
22319 адам тұрады. 

Енді қызықты қараңыз, Ал-
маты облысының Еңбекшіқазақ 
ауданындағы халық саны 
302893 адам. Бұл – Қазақстан 
аудандарының арасында халық 
саны бойынша ең жоғары 
көрсеткіш. Ауданның жер көлемі 
– 8,3 мың шаршы шақырым. 
Халықтың тығыздығы – 1 шаршы 
шақырымға 36 адам. Салысты-
рып көрейік, Қостанай облысында 
196 мың шаршы шақырымға 4,5, 
Солтүстік Қазақстан облысында 
98 мың шаршы шақырымға 5,7, 
Павлодар облысында 124,8 мың 
шаршы шақырымға 6 адамнан 
келеді.

Жамбыл облысы Байзақ ау-
данының жалпы жер көлемі 4,5 
мың шаршы шақырым болса, халық 
саны – 111243. Түркістан облысы 
Сарығаш ауданының жалпы жер 

көлемі 7,6 мың шаршы шақырым, 
халық саны – 324299. Бізге 
2022 жылдың наурыз айындағы 
статистикалық көркеткіштер осы-
ны көрсетеді, яғни оңтүстіктегі 
бір ғана Еңбекшіқазақ ауданы 
солтүстіктегі Павлодар, Солтүстік 
Қазақстан, Қостанай облысының 
шекаралық Успен, Қашыр, Желе-
зин, Ертіс, Шарбақты, Мамлют, 
Ақжар, Уәлиханов, Қызылжар, 
Мағжан Жұмабаев, Қарабалық, 
Жетіқара, Ұзынкөл, Денисов, 
Федоров, Меңдіқара ауданының 
хал қынан көп. Міне, біздегі демо-
графиялық тепе-теңдікті осыдан-
ақ бағамдай беруге болады.

Жыл өткен сайын шекаралық 
аудандарды дамытып, ішкі ими-
грацияны оңтайлы шешу мәселесі 
алдымыздан шыға береді. Өйткені, 
бұл – мемлекеттік тұтастық пен 
тұрақтылықтың негізі.

Сөз жоқ, бүгінде көшін сол-
түстікке түзейтін азаматтарға 
бірқатар жеңілдік қарас тырыл ған. 
Көшудің жол шығынын өтейді, 
баспанамен қамтамасыз етеді, 
жұмысқа орналастырады және т.б 
айту керек.

Алайда бұл жеткілікті ме? 
Осы турасында біраз зерттеп, 
зерделедік.

Ең бірінші, солтүстікке көшкен 
әрбір адам әлеуметтік жағдайын 
дұрыстау үшін баратыны ақиқат. 
Ал, ондағы жеңілдіктер қалыпты 
өмір сүріп кетуге жеткілікті ме? 
Жоқ. Неге десеңіз, бір реттік көмек 
көшіп барған жылы беріледі. Одан 
кейін ол сол жаққа бейімделіп, 
өмір сүріп кетуі тиіс.

Оңтүстікте қыс бір-екі ай ғана 
болса, солтүстікте алты айға дейін 
созылады. Демек, жылы аймақта 
қыста шығын аз болса, солтүстікте 
шығын екі-үш есе көбейеді. Оның 
үстіне, суық аймаққа барғаннан 
кейін буын аурулары жиі мазалай-
тынын байқауға болады.

Міне, осы бағытта мемлекет 
тарапынан арнайы әлеуметтік па-
кеттер ұсынылуы керек деп ойлай-
мыз. Сосын солтүстікке көшетін 
адамдарды ағайын-туысымен не-
месе достарымен қоныс аударуы-
на жағдай жасаған абзал. Өйткені 
екі жақтың менталитеті екі түрлі. 
Осыны да ескерген дұрыс.

Жалпы, шығыс, солтүстік, 
солтүстік-батыстағы шекаралық 
аудандарға көш түзеп, демо-
графиялық тепе-теңдікті сақтауы-
мыз тиіс. Онсыз елдің барлық өңірі 
біркелкі дамуы мүмкін емес.

Бұл ойымызды қоғам белсендісі 
Бурахан Даханов қуаттап:

– Биыл Қазақстанда 3 мил-
лионға тарта оқушы білім алуда. 
Соның 504000-нан астамы Түр-
кістан облысында болса, Солтүстік 
Қазақстанда 75000 оқушы ғана. 
Ұлттардың ара-қатынасын, басқа 
да мәселелерді сараптай оты-
рып, бір ғана сөз айтуға болады – 
Солтүстікті Құдай ғана сақтап тұр.

Көш мәселесіне дем беру 
мақсатында «TÁUEKEL» қоғам-
дық ұйымын құрдық. Біздің бағдар 
айқын, ол – мемлекеттік бағдарла ма 
аясында оңтүстіктегі азаматтарды 
жұмыс күші аз аймақтарға көшіру, 
шекаралық елді мекендерді дамы-
ту кешенін әзірлеу және іске асы-
ру, солтүстікке көшіп келушілерге 
жан-жақты жағдай жасап, ортаға 
тез бейімделіп кетуге үлес қосу, – 
дейді.

P.S.: Қысқасы, шекаралық ай-
мақтарда халық санын арттыруда 
сыртқы және ішкі иммиграция ны 
күшейту – аса маңызды іс. Айна-
лып келгенде, бұл мемлекеттің 
қауіпсіздігі үшін қажет. Міне, 
Жаңа Қазақстанды шекаралық 
аймақтарды дамытуға мемлекеттік 
деңгейде мән беру керек 
дегеніміздің себебі – осы.

Нұрлат БАЙГЕНЖЕ

Азық-түлік бағасының өсу 
инфля  циясының деңгейі 19,2%-
ке жетті. ҚР Президенті Қасым-
Жомарт Тоқаев Үкіметтің кеңей-
тіл  ген отырысын осындай елге сын 
бола тындай мәлімдемесімен баста-
ды.

Қысқа мерзімдегі мұндай 
инфляцияның көрсеткіші, меніңше, 
біздің елдің тарихында болмаған. 
Үкіметтің инфляцияны ескі әдіспен 
тоқтатқысы келетіні де – шындық 
әңгіме, бұндай пікірлер халық ара-
сында айтылып та жүргені рас. 
Жаңа Қазақстанды құру бағытын 
ұстанған кездегі мұндай ескі 
сарқыншақтағы әрекеттер ел да-
муына сөзсіз кедергі келтіреді. 
Президент айтқандай, біз әлі де 
проблемалардың себептерімен 
емес, салдарымен күресіп келеміз.

Халыққа күнделікті ең 
қажетті тауарлар мен тағамдар 
бағаларының күн сайын өсуі өнім 
жеткізуші мен өнім таратушы 
кәсіпкерлердің ортасында бағаны 
қолдан жасанды көтеріп жүрген 
дел далдардың, была йынша айт-
қанда спикулянттардың кесі-
рінен. Сол себепті осы кеңейтілген 
отырыс тан кейін халықты азық-
түлікпен қамта масыз ету және 
басқа да сауда салалары бақылауға 
алынып, тазартулар жүргізілсе 
халықтың да еңсесі біраз көтеріліп 
қалар еді. Үкіметке және жалпы 
билікке сенімі артар еді.

Бауыржан ҮСЕНБАЕВ, 
облыстық Қоғамдық келісім 

кеңесінің мүшесі

Қоғамның қозғаушы күші – жас-
тар. Олай болса елдің дамуы мен  
өркендеуі тікелей бүгінгі ұрпақтың 
жауапкершілігінде. Ал оларды 
тұрақты жұмыспен қамтуды мем-
лекет үйлестіруге тиіс. Үкіметтің 
кеңейтілген отырысында Прези-
дент Қасым-Жомарт Тоқаев жа-
старды жұмыспен қамтуға баса 
назар аудару қажеттігін айтты.  
Жыл сайын еңбек нарығына 300 
мыңға жуық жастар шы ғады екен. 
Бірақ жасалып жат қан жұмыстарға 
қарамастан жұмыссыздық мәселесі 
толық шешім таппай келетінін 
де сынады. Мәселен, жастар ара-
сындағы жұмыссыздық деңгейі 
еліміздегі орташа көрсеткіштен 
жоғары. Бұл түйткілдің түйінін 
тарқатуды Президент Үкімет пен 
облыс әкімдеріне тапсырды. 

Елдегі демографиялық өсім-
нің артуы екі мыңыншы жыл дары 
байқалған. Осыған байланысты сол 
кезеңде дү ниеге келген ұрпақтың 
еңбек нарығына шығатынын да 
ескеру керегін шегеледі.  Расымен, 
өзіммен қатарлас аза мат тардың 
еңбек нарығына ерте араласқанын 
білемін. Мемлекет басшысы 
жұмыспен қамту ісіне тың тәсілдер 
қолдану қа жеттігін де ескертті. 
Жалпы Президенттің жастар мәсе-
лесіне байланысты айтқан орын ды 
сыны мен тапсырмалары көңілден 
шықты. Біздегі жұмыс сыздық 
деңгейі 4,9 процент болса, алдағы 
уақытта бұл көр сеткішті азайту 
үшін нақ ты жұмыстар жасалады 
деп сенемін. 

Докку ИЛЬЯСОВ, 
қала тұрғыны

«Байқоңыр» 
әлеуметтік-кәсіпкерлік 
корпорациясы» 
акционерлік қоғамының 
басқарма төрағасы лауа-
зымына Самат Ерниязов 
тағайындалды.

Облыс әкімінің бірінші 
орынбасары Серік Қожаниязов 
корпорацияның жаңа басшысын 
ұжымға таныстырды.

Самат Нұрахметұлы Ернияз-
ов 1975 жылы Қызылорда қала-
сында туған. Білімі жоғары, 
Қызылорда политехникалық 
институтын «Агро өнеркәсіп 

саласындағы экономика және 
менеджмент» мамандығы бо-
йынша және Л.Н.Гумилев 
атын  дағы Еуразия ұлттық уни-
верситетінің Қызылорда фили-
алын «Құқықтану» маман дығы 
бойынша бітірген.

Еңбек жолын 1997 жылы 
Қызылорда қаласы әкімдігінің 
экономика бөлімінің жетекші 
маманы ретінде бастады. 
Қызылорда қаласы әкімдігінде  
бөлімнің бас маманы, бөлім 
басшысы, «Қызылорда» ком-
муналдық мемлекеттік кәсіп-
орнының директоры лауазым-
дарын атқарған. 2002-2004 
жылдары ҚР Көлік және ком-

муникациялар министрлігі Ав-
томобиль жолдары комитеті 
басқарма басшысының орын-
басары, ҚР Премьер-Министрі 
Кеңсесінің бас сарапшысы 
қызмет терінде болған. 2005 
жыл дан бастап Қызылорда қа-
ла  сында түрлі қаржы ұйым-
дарында еңбек етті. 

2014 жылдан бастап осы 
уақытқа дейін «Қызылорда» 
Өңір лік инвестициялық ор та-
лығы» МҚҰ» ЖШС директоры 
қызметін атқарып келді.

Облыс әкімінің
баспасөз қызметі

Өздеріңізге белгілі, Үкі меттің кеңейтілген отыры-
сында Президент Қасым-Жомарт Тоқаев 80 мың киікті 
ату мәселесі туралы пікір білдірді. «Табиғи ландшафтан 
80 мың бас киікті алып қою, яғни өлтіру туралы ұсыныс 
енгізіліп отыр. Бірақ, басқа да тәсілдері бар шығар. Ма-
мандармен ақылдасыңыздар. Ал бұл – ең шетін шара 
ғой. Мен бұл шараға да жүгінуіміз мүмкін екенін жоққа 
шығармаймын. Бірақ, бұл – шетін шара, қайталап айтам. 
Бұл мәселеге кәсіби тұрғыда келу керек» деген Мемлекет 
басшысы киіктің қазақ ұғымында киелі жануар екенін де 
ескертті.

Ғалымдар пікірінше, киіктің атамекені – қазақ дала-
сы, 95 проценті осында мекендейді. Негізінен оларды үш 
аймаққа – Орал, Үстірт және Бетпақдала популяциясы-
на жатқызады. Кейінгісіне біздің облыс территориясы да 
кіреді.

Киік – өте сақ және үркек жануар. Біз олар жүретін 
аймақтың барлығына ке дергі келтірудеміз. Киік жайыла-
тын жерге мұнай өндірісі келді, қаншама техника жүруде, 
олардың ортасына осылай шектеу жасалды. Екіншіден, 
Жезқазғанға барар жаңадан салынған теміржолда киік-
тің әрі-бері  өрістеуіне өткел салынбаған. Тор ғай, Ақтөбе, 
Қостанай жеріндегі көп киік біздің аймаққа өтпей сон-
да қа лып жатыр. Жайылымы тарылған киіктің ауыл 
шаруашылығында егістікке түсуі осыдан. 

Меніңше, Мемлекет бас шысы тікелей назар аударып 
отырған дала жануарын қорғауды бұрынғыдан да күшейту 
керек. Киіктің маусымдық қоныс аударуы мен жайы лым 
ауыстыру кезіндегі жолдарындағы кедергілерді есепке алу 
керек. Ал 80 мың бас киікті жою дегеннен гөрі оны халық 
игілігіне жұмсаған дұрыс. Еті адал, терісі киім, мүйізі дәрі-
дәрмекке аса қажетті. Мұның бәрін сыбайластыққа бой 
алдырмай іске асырса, мемлекет қазынасына да бірден-
бір сеп болары анық. 1990 жылдары киік етін арнайы да-
йындайтын орындар болды. Бұл – әу бастан тәжірибеде 
бар нәрсе. Мемлекет тарапынан далада дәруменге бай 
емдік шөптердің түрлісін жеген киіктің терісі мен мүйізін 
пайдаға жаратып, ал етін саудаға шығарса, халықтың осал 
топтарына төмен бағамен ұсынса, бүгінгі қымбатшылықта 
көп көмек болары сөзсіз.

Шакизат ТӨРЕБАЕВ,
облыстық орман шаруашылығы

және жануарлар дүниесі аумақтық 
инспекциясының сала ардагері

Киік 
жайылымын 
адамдар 
басып алды

ҚОЛДАУ КҮШЕЙСЕ, КӨШ ТҮЗЕЛЕДІ

Баға 
бой бермей кетті

Еңбек нарығына 
жастар шығады

Қазақстан Республикасы 
Президентінің 2022 жылғы 

28 наурыздағы пайдаланыл майтын 
және Қазақстан Респуб ликасының 
заңнамасын бұза отырып берілген 
жерлерді алып қою жөнінде жұмыс 
комиссиясын құру туралы тапсыр-
масына сәйкес, республикалық және 
облыстық деңгейде жұмыс комис-
сиялары мен кіші жұмыс топтары 
құрылды.
 
Бүгінде комиссия отырыстары өткізі-

ліп, жер учаскелерін тексеру және алып қою 
жөнінде облыс әкімінің бірінші орынбасары-
мен бірге нақты жоспар бекітілді.

Қызылорда қаласы және аудан әкімдіктері 
тарапынан жүргізілген түсіндіру жұмыс тары 
бойынша мақсатты пайдаланбаған 42232 гек-
тар жер мемлекет меншігіне қайтарылған. 

Сонымен қатар, осы жылдың өткен 
кезеңінде Қызылорда облысының жер ре-
сурстарын басқару департаменті арқылы 
жүргізілген бақылау шаралары нәтижесінде 
32344 гектар жер учаскесіне Қазақстан 
Республикасының Жер кодексі талап-
тарына сәйкес нұсқамалар берілді. Жер 
заңнамасының та лап тарын бұзушылықтарды 
жою туралы нұсқама бойынша мем лекеттік 
кірістер депар та менті арқылы мақсатты 
пайда ланбаған (игермеген) жер учаскелеріне 
белгіленген база лық салық мөлшерлемелері 
жиырма есеге ұлғайтылатын болады. 

Жер – халқымыздың бас ты байлығы, оны 
барынша тиімді пайдалану күн тәртібінен 
түскен емес. Бұл  – шаруашылық жүргізуші 
тұлғалардың ғана емес, келешек ұрпақ үшін 
де елдің ортақ мүддесі, игілігі жолында еңбек 
етіп жатқан баршаға жүктеліп отырған үлкен 
міндет.

Сондықтан жер учаскелерін дұрыс 
пайдалануға аса мән беру қажеттігін көптің 
назарына салғымыз келеді.

Қ.ТОҒЫЗБАЕВ,
Қызылорда облысының 

жер ресурстарын басқару 
департаментінің басшысы

Жер 
пайдаланудың 
тәртібі күшейді

ҚАМЫСТЫБАС 
АУЫЛДЫҚ ОКРУГІНЕ БАРДЫ

Қамыстыбас ауылдық округінде болған 
аудан әкімі С.Сермағамбетов құрылысы 
жүргізіліп жатқан нысандардағы жұмыс 
барысын көрді. 

Ауылдық округке жасаған сапарын ол жеке 
кәсіпкер Жанболат Үмбетовтің полистиролбетон 
өндірісімен танысудан бастады. Кәсіпкер өткен 
жылдан бері қолға алған кәсібінің жұмыс барысы-
мен таныстырды. Ол осы жоба аясында 4 адамды 
жұмыспен қамтуда. Шығарылған өнімге сұраныс 
жоғары болғандықтан, кәсібін кеңейтуге ниетті 
екендігін де жеткізді. Аудан әкімі өндірісін ұлғайту 
үшін қолдау көрсетілетіндігін айтып, кәсібіне табыс 
тіледі.

Одан соң «Ауыл – ел бесігі» жобасы аясында 
салынып жатқан денешынықтыру және сауықтыру 
кешенінде болды. Қазір нысанның ішкі жұмыстары 
жүргізілуде.

СУ ЖАЙЫ АЛАҢДАТАДЫ

Аудан әкімі Мұхтар Оразбаев 
Сырдария өзенінің арғы бетіндегі бірқатар 
шаруашылық басшыларымен кездесіп, 
егістікті суландыру жайын талқылады.

«Сол жаға» арнасының аяқ жағында орналасқан 
каналдар арқылы «Ақмаржан», «Рза-Агро» ЖШС 
күріштіктері мен жеке тұрғындардың бақшалық 
жерлеріне су жіберіледі. Қазір Сырдария өзеніндегі 
су деңгейінің төмен болуына байланысты егістік 
танаптары кеуіп, егілген күріштің күйіп кету қаупі 
төніп тұр. Ақжона ауылдық округіне қарасты 
«Қостам» учаскесінде шаруашылық басшылары 
қолда бар суды тиісті каналдар арқылы бөліп пайда-
лану ғана тығырықтан шығаратынын айтты. 

Аудандық ауыл шаруашылығы бөлімінің басшы-
сы Нұрлан Аманбай алдағы уақытта жоғары жақтан 
қосымша су келе жатқанын да айтты. 

БИДАЙҒА АЛҒАШҚЫ ОРАҚ ТҮСТІ

Дауылкөл ауылдық округіндегі 
«Тұрмағамбет» жауапкершілігі шектеулі 
серіктестігінің егіс алқабында бидайға 
алғашқы орақ түсті.

Алғашқы орақ салу рәсіміне Қармақшы 
ауданының әкімі Әділбек Ерсұлтанов, аудандық 
мәслихат хатшысы Әділ Қошалақов, аудандық ар-
дагерлер кеңесінің төрағасы Асқар Мереков және 
ауыл ақсақалдары мен диқан қауымы қатысты. 
Аудан әкімі жыл сайын егіннен мол өнім жинап, 
ауданның мерейін тасытып жүрген «Тұрмағамбет» 
ЖШС диқандарына алғысын білдіріп, алдағы 
жұмыстарына сәттілік тіледі.

«Тұрмағамбет» ЖШС бойынша биыл 1700 
гектар күріш, 50 гектар жаздық бидай, 267 гектар 
жоңышқа, 301 гектар ескі жоңышқа, 237 гектар 
мақсары дақылын орналастырылды. 

ӘН САЛДЫРҒАН «ZHASTAR KESHI»

«Amanat» партиясы аудандық 
филиалының «Жастар» бастауыш партия 
ұйымының ұйымдастыруымен М.Шәменов 
ауылдық округінде «Zhastar keshi» өтті.

Өнерлі жастар кешінде ауыл әкімінің және 
қайырымды азаматтардың демеушілігімен тегін 
балмұздақ таратылды. Халық арасынан белсенді өнер 
көрсеткен тұрғындарға ынталандыру сыйлықтары 
үлестірілді. Әнге жаны құмар жастар түрлі ән са-
лып, көрермендерге көтеріңкі көңіл-күй сыйлады. 
Қолөнер бұйымдарының көрмесі ұйымдастырылып, 
кешкі серуенге шыққан ата-аналар мен жастар жан-
ды дауыста ән тыңдап, жылы лебіздерін білдірді. 

МЕЖЕ МЕРЗІМІНЕН 
БҰРЫН АЯҚТАЛМАҚ

Н.Ілиясов ауылында көшелерді жаңғырту 
жұмыстары басталды. Жоба бойынша 10 
көше қайта жаңғыртудан өтетін болады. 
Атап айтқанда асфальт жабындыларын 
төсеу, жарықтандыру жұмыстарын жүргізу, 
жаяу жүргіншілер жолын салу, аяқсу жүйесін 
реттеу іс-шаралары атқарылады.

Аудан әкімінің орынбасары Б.Сәрменбаев және 
тиісті сала мамандары құрылыс басталған аумаққа 
барып, құрылыс жүргізіп жатқан мердігер мекеме 
«Дәнекер құрылыс компаниясы» ЖШС-ның жау-
апты басшылары мен мамандарының жұмысына 
сәттілік тілеп, құрылыстың сапалы әрі уақытылы 
жүргізілуін жүктеді. Құрылыс 4 айға жоспарланған, 
дегенмен мердігер мекеме мерзімінен бұрын 
аяқтауды межелеп отыр.

ҮЗДІК КЕЛІН АНЫҚТАЛДЫ

Ауданда ұлттық салт-дәстүр мен 
құндылықтарды дәріптейтін шаралар 
тұрақты түрде өткізіліп келеді. Айталық, 
Шиелі кентінде аудандық «Үздік келіндер» 
байқауы өтті. 

Шарада аудан әкімінің орынбасары Алмасбек 
Есмаханов барлық қатысушыларға сәттілік тіледі. 
Сайысқа аудан бойынша 13 жас келін қатысып, 
4 кезең бойынша өнер көрсетті. Әділқазылар 
шешімі бойынша Бала би ауылынан қатысқан 
жас келін Толқын Наурызбаева І орынды иеленді. 
Ал ІІ орын Бәйгеқұм ауылының жас келіні На-
зерке Бауыржанқызына бұйырды. ІІІ орынды 
майлытоғайлық Тоғжан Мұратқызы мен Ханым 
Ағыбайқызы бөлісті.

МЕРЕКЕ МЕРЕЙІ – МЕРЕЙЛІ ОТБАСЫ

Отбасылық құндылықтарды дәріптеу 
бағытында жыл сайын «Мерейлі отбасы» 

ұлттық конкурсы өткізіліп келеді. 

Биыл да бұл жобаға кент, ауылдық округтер-
ден келіп түскен 20 отбасының құжаттары қаралды. 
Құжаттар аудандық ішкі саясат бөлімімен сарала-
нып, 20 маусым күні комиссия отырысына қарауға 
ұсынылды. Нәтижесінде аудандық комиссия 
мүшелері Зейдалиевтер, Төлегеновтер отбасыларын 
жеңімпаз деп таныды. Олар облыстық деңгейде бақ 
сынайтын болады.

АРАЛ

ҚАЗАЛЫ

ҚАРМАҚШЫ

ЖАЛАҒАШ

СЫРДАРИЯ

ШИЕЛІ

ЖАҢАҚОРҒАН

Самат Ерниязов – «Байқоңыр» әлеуметтік-
кәсіпкерлік корпорациясының басқарма төрағасы

Сыр өңірінен Алматыға 
оқу іздеп келген ол алғашқы 
жылдары көп қиындықты ба-
сынан өткізді. Өткен ғасырдың 
60-жылдары Алматыда білім-
ғылым жолына бет бұрған ол 
тынымсыз ізденісінің арқасын-
да өз саласының биік белесіне 
көтерілді. Мәскеуде білімін 
толықтырып, шығыс әдеби-
етін зерттеді. Еліміздің бедел-
ді басылымдарында, Кеңес 
одағы Ғылым академия сының 
Шы ғыс тану институтында, 
Қазақстан Ғылым академия-
сының Әдебиет және өнер инс-
титутында, ҚазҰУ-да қызмет 
атқарды.

Өтеген ағамыздың ғылым-
білім, поэзия, проза, тілшілік 
салаларында еңбегі көп.  Осы-
лайша сан салада толымды 
еңбектер қалдыруына ізденім-
паздығы, жан-жақтылығы, 
еңбек қорлығы ерекше әсерін 
тигізді. 1989 жылы «ХІХ–XX 
ғасырлардағы қазақ және пар-
сы әдеби байланыстары» деген 
тақырыпта докторлық диссер-
тация қорғады. Ғылым жолын-
да 500-ден астам ғылыми еңбек 
жазды.

Жас кезінде республика-
лық басылымдарда тілші қыз-
метін атқарған ағамыз оның 
қыр-сырын қалай меңгергенін, 
белгілі тілшілер мен жазушы-
лардан көп тәлім алғанын 
мақтанышпен айтатын. Әсіре-
се, «Қазақ әдебиеті» газетінде 
жұмыс істеп жүргенінде ре-
дакция тапсырмасымен батыр, 
жазушы Бауыржан Момыш-
ұлынан сұхбат алуға барға-
нын қызықты етіп әңгімелеп 
беретін. Бұдан бөлек, көптеген 
жыр жинақтары жарық көріп,  
өлеңдеріне ән жазылып, ел іші-
не кеңінен тарады. Мысалы, 
«АБК» тобының орындауында 
көпшілікке кеңінен танылған 
«Тамшылар» әнінің авторы 
Өтеген ағамыз еді.

Ол еліміздегі ғылым-білім-
нің қарашаңырағы – ҚазҰУ-
дың шығыстану факультетінде 
декан болды. Кейін профессор 
шығыс және Иран әдебиеттері-
нен дәріс оқыды. Жастарды 
шығыс әдебиетінің жауһарла-
рымен таныстырып, батыстың 
әдебиеттанушы ғұламалары-
ның еңбектерімен сусындатты. 

Барлығын бір-бірімен бай-
ланыстырып, өзінің зерттеу лері 
негізінде көп кітапта кездесе 
бермейтін деректерді келтіріп, 
әдеби үдерістердің қыр-сырын 
бүге-шігесіне дейін баяндай-
тын. Студенттерді шығыс әде-
биетіндегі әдеби жанрлардың 
ерекшелігімен таныстыратын. 
Әлемге әйгілі туындылар-
дың идеяларын, мазмұндары 
мен көркемдік ерекшеліктерін 
ашып көрсететін.

Иран әдебиетінің жау һар 
жырларын парсыша оқып, 
олардың орыс тіліндегі аудар-
масын мысалға келтіретін.  
Аудармашылардың үздік тәр-
жімасын, кейбір сәтсіз шыққа-
нының көркемдік тұр ғыдан 
төмен болу себебін көрсетіп бе-
ретін. Арасында Иран шайыр-
ларының өлеңдерін өзі қазақ-
шаға тікелей тәржімалаған еді. 
Аударманың түйткілді тұсын 
ашып айта келіп: «Алда тұрған 
бір мәселе – осы уақытқа дейін 
орыс тілінен аударылып келе 
жүрген шығармаларды түп-
нұсқасынан тікелей қазақшаға 
аудару»  дейтін еді. Расында 
да, ғалымның бұл сөзінің жаны 
бар. Себебі, осы кезге дейін 
шығыс шайырларының жыр-
лары қазақ тіліне орыс тілі 
арқылы аударылғаны мәлім. 
Осы тұрғыда шәкірттеріне 
аталған жұмыстарға батыл бару 
жөнінде кеңес беретін. Содан 
болар, ізбасарлары арасынан 
көптеген ақын шықты. 

Ағамыз өте мейірбан 
жан еді. Өз елін ерекше жақ-
сы көретін. Кеңес кезінде өзі 
кезіктірген шовинистік көзқа-
растағы ғалымдар, Орта Азия 
халықтары тарихының ар-
найы бұрмаланғаны туралы 
ашына баяндайтын. Көптеген 
елдердің кітапханасы мен ар-
хивінде отырғанда біршама 
тарихи мәліметтерді көзі ша-
лып, көкірегіне түйгенін әңгіме 
ететін. Ол кісі кезінде саяси-
ланған тарихты қайта қарайтын 
кез келгенін меңзейтін. Шы-
нында да, өктемшіл кезеңде 
көптеген халықтардың тарихи 
дерегі қасақана бұрмаланып 
келгені жөнінде деректер көп-
теп шығуда.

Қазір ғалымның шәкірттері 
еліміздің алуан саласында тер 
төгіп жүр. Өзі баулыған шәкірт-
тері оның даңғыл жолына түсіп, 
диссертациялар қорғап, ғылым 
белестеріне көтерілуде. 

Гүлбақыт 
ҚҰДАЙБЕРГЕНОВА,
әл Фараби атындағы 

Қазақ ұлттық университеті
шығыстану факультетінің 

аға оқытушысы

Дәуірбек ДҮЙСЕБАЙ, 
Қазақстанның Ирандағы 

елшілігінің кеңесшісі

Шығыс 
әдебиетінің 
білгірі

Қазақ ұлттық университетінде шығыстану факуль-
тетінің ашылғанына ширек ғасырдан сәл астам уақыт 
өтті. Сол жылдарда ғылымның қалыптасып өркенде-
уіне білікті мамандар тер төкті. Солардың қатарында 
профессор Өтеген Күмісбайұлы бар. Беделді білім 
ордаларында тәлім алған ол кісінің оқыған-тоқығаны 
көп еді. Иран әдебиетінен дәріс оқығанда студенттер 
ықыласпен тыңдайтын. Ван Гогтың 

автопортреті 
табылды

Ғалымдар Ван Гогтың бұрын белгісіз 
болған автопортретін тапты. Ол сурет-
шінің Шотландиядағы ұлттық галерея-
сында сақтаулы тұрған «Ақ қалпақтағы 
шаруа әйел портреті» атты әйгілі карти-
насының артына қыстырылып қалған 
екен. 

Шотландия ұлттық галереясы өкілдерінің 
айтуынша, керемет олжа кездейсоқ табылған. 
Эдинбургтегі Корольдік Шотландия академи-
ясында импрессионистерге арналған көрменің 
ашылу қарсаңында кураторлар Ван Гогтың 
1885 жылғы жұмысын рентгенге түсіруді ұй-
ғарады. Сол кезде картинаның артқы жағында 
желіммен жағылған және картонмен жабылған 
сурет табылады, бұл суретшінің автопортреті 
болуы әбден мүмкін. Сурет-картина ХХ ғасыр-
дың басында өткен көрмеге дайындау кезінде 
жабыстырылуы мүмкін. 

Ван Гог жиі ақша үнемдеу үшін кенеп-
терінің екі жағын пайдалануға мәжбүр болған. 
Табылған портретте жиегі бар қалпақ киген 
және мойынға орамал байлап отырған сақал-
ды адам бейнеленген. Картинада оның сол жақ 
құлағы анық көрініп тұр: Ван Гог «Ақ қал-
пақтағы шаруа әйел портретін» жазғаннан кей-
ін үш жылдан соң ашуға беріліп, сол құлағын 
палитра пышағымен кесіп тастаған. Бұл оның 
автопортрет салудағы алғашқы әрекеттерінің 
бірі болса керек. Кейінірек жұмыстары жақса-
ра бастап, бүгінде Ван Гогтың кейінгі автопор-
треттері шедевр болып саналады.

Жиырма жылда 
алғаш рет

Еуро мен доллар соңғы 20 жыл-
да алғаш рет теңесті. Биыл бірыңғай 
еуропалық валютаның бағамы АҚШ-
қа қатысты шамамен 14%-ке, ал өткен 
жылдың маусымымен салыстырғанда 
17,8%-ке арзандады.

Қысым көрсететін негізгі фактор – энергия 
бағасы және Ресей Федерациясынан газ жет-
кізуге байланысты алаңдаушылық. Динами-
каға Вашингтон мен Брюссельдің ақша-несие 
саясатындағы айырмашылықтар да әсер етеді 
– ФРЖ базалық мөлшерлемелерді арттырады, 
ал ЕОБ төмен деңгейде ұстайды.

Білезік тағуға 
міндетті

15 шілдеден бастап Гонконг билі-
гі коронавируспен ауыратындарға 
және оқшауланатындарға электронды 
білезік тағуды міндеттейді. Бұл туралы 
COVID-19 таралуына жол бермеу жөнін-
дегі ведомствоааралық комиссия мәлім 
етті.

«Мұндай шара ауруды жұқтырғандардың 
өзін-өзі оқшаулау ережелерін бұзбауы мен үй-
лерінен белгіленген мерзімнен бұрын шықпа-
уы үшін қажет. Сонымен қатар, денсаулық 
сақтау органдары үкіметтік қосымшада ауру 
жұқтырған адамдардың цифрлық сертификат-
тарын қызыл түспен белгілеу мүмкіндігін қа-
рап жатыр» делінген ВАК мәліметінде. 

Келісімнен 
бас тартты

Миллиардер Илон Маск Twitter әлеу-
меттік желісін сатып алу келісімінен бас 
тартқанын мәлімдеді. Мәміле 44 мил-
лиард долларға бағаланған.

Енді компания келісімді орындату мақса-
тында Маскты сотқа бермек. Маск адвокатта-
рының сотқа берген материалдарында компа-
нияның оған платформадағы жалған аккаунттар 
туралы толық мәлімет берілмегені жазылған. 
Миллиардер осы жылдың сәуір айында жария-
ланған мәміледен бас тартады деген хабардан 
кейін Twitter акцияларының құны 6%-ке төмен-
деді. 

Бұған дейін Маск егер әлеуметтік желі бас-
шылығы оған жалған және спам аккаунттары 
Twitter қолданушыларының 5%-тен аспайты-
нын дәлелдемесе, мәміледен бас тартатынын 
айтқан. Маусым айында реттеуші органдарға 
жолдаған ресми хатында Маск компанияның са-
тып алушысы ретінде Twitter-дегі спам аккаунт-
тар санын дербес бағалауға құқығы бар екенін 
жазды. Маск тарапы Twitter осылайша сату 
келісімінің шарттарын бұзды деп мәлімдейді.

Кешегі кеңестік заманда елдің 
еңсесін көтеріп, әлеуетін түзеген 
еселі жұмыстар жасалды. Майтал-
ман диқандардың қажырлы еңбек-
тері жоғары бағаланды. Еңбегімен 
елге танылған ауылшаруашылық ма-
мандары өсіп-жетілді. Тағдырын ақ 
күрішпен байланыстырған жандар 
Жалағаш өңірінде де жетерлік еді. 
«Мәдениет» ауылының даңғайыр 
диқаны Ұлмекен Төлегенова КСРО 
Жоғарғы Советінің депутаты болып 
сайланды.

1964 жылы 5 наурызда даңғайыр 
күрішші Ы.Жақаев баспасөз бетінде 
«Жас ұрпаққа сәлем хат» атты үнде-
уін жолдаған еді. Осыдан соң-ақ Сыр 
бойында Жақаевшылар қозғалысы  
кең етек алды. Олардың саны өткен 
ғасырдың 80-жылдары мыңнан асты.

Жақаевшылар үнемі бас қосып, 
күріш егісінің өнімділігін артты-
ру, жер және су ресурстарын тиімді 
пайдалану жолындағы қол жеткен 
табыс тарын ортаға салып, тәжіри-
бе алмасты. Ы.Жақаевтың ізбасар-
лары ең жоғары нәтижелерге жете 
отырып, Сыр өңірінің жергілікті 
жағдайына бейімделген күріштің 
жаңа сорттарын өсірді, озық техно-
логиялар қолданды.

Жыл сайын жас күрішшілердің 
дәстүрлі слетінде табысталатын 
«Ыбырай Жақаевтың еңбек аттес-
татын» алғандардың бірі Айнаш 
Балғабаева болатын.

Айнаштың еңбек жолы 1971 
жылы күріш егумен басталды. 
Алғашында Дәужан Ідірісов басқа-
ратын бригада құрамында болып, 
тәжірибе жинақтайды. Сол кездегі 
отбасы жағдайында табыс әкелетін 
азаматтың болмауы буыны қатпаған, 
балауса қызды ерте  есейітті.

Егін алқабындағы жұмыстың 
көбі кетпеннің жүзімен, білектің 
күшімен ғана бітетін. Сондай қару-
лы білек бойжеткен Айнашта болды. 
Анасы Бибігүл қызына ақыл-кеңесін 
айтып, қиналғанда жол көрсететін. 
Отының басында төрт қыз өсіріп, 
тәрбиелеген ана жасынан ауыр 
арқалаған еңбек ардагері болатын. 
Таңның атысынан күннің батысы-
на дейін атыз жағалап, етігімен  су 
кешіп, етегімен бел буған анасының 
қажыр-қайратын көріп өскен Айнаш 
жолында кездескен қиындықпен 
күресе білді және әрқашан жеңіске 
жетті.  

Көктемнің бір күні «Мәдениет» 
каналы күріштікке қарай жығылып 
кетіп, арқыраған сумен алысып, 
жалғыз өзі жарты сағатта білек 
күшімен бөгет жасайды. Күріштік-
ті аралап шыққан  аудандық партия 
комитетінің хатшысы Қонысбек 
Қазантаев қара кетпенді қайырып 
салып, жанталасып жатқан жас қыз-
дың еңбегіне таңырқай қарап тұрып: 
«Нағыз еңбектің адамын көрдім» 
деп таңырқаған екен. 

Тағы бірде мынадай жағдай 
болған. Қашыртқыға су жіберетін 
үлкен каналдағы алқымға бір нәрсе 
көлденең тұрып қалыпты. Ешкімнің 
терең суға түскісі жоқ. Жұрт сөй-
тіп аңырып тұрғанда Айнаш суға 
сүңгіп кетіп, шлюздің көзін ашады, 
сонда арықтың арғы жағынан өлген 
малдың денесі атып шыққан. Сол 
өлексенің орнына жас қыз өзінің 
кептеліп қалу қаупі бар екенін ой-
ламайды. Жеме-жемде тосылып 

қала алмайтын жас қыздың осын-
дай батылдығы талай ер азаматтың 
намысын оятады. Айнаш осылайша 
айналасындағыларға еңбек ерлігін 
танытқан жан.

Сондықтан болар, ол әлі жиыр-
ма жасқа толмай тұрған кезінде-ақ 
үкіметтік марапаттар ала бастапты.

Еңбек десе ерден зият қажырдың 
иесі Айнаш  қиналған сәттерінде 
өзінің аталары аян беретінін айтып-
ты. Бұл кездейсоқ па? Әрине, жоқ, 
бұл еңбек дейтін құдіреттің киесі 
қонған жанның тағдыр тартуы бо-
латын. Бірде түсінде әкесі «мен 
күріштің сағасына «қара жыланым-
ды» жіберіп қойдым. Енді сендер 
жылап мазамды алмаңдар!» депті

Күрішші Айнаш сол жыланды 
өңінде көреді, тіпті жыбырлап келе 
жатқан кішкентай аяқтарын көр-
генде шошынып қалыпты. Сол күні 
Айнаш егіс басынан үйіне асығып 
қайтып, анасы Бибігүлге жыланның 
аяғын көрдім дейді. Бұны естіген 
анасы ауыл үлкендерін шақырып, 
мал сойып, құдайы береді. Ақсақал-
дар жыланның аяғы асқан бақытты, 
дәулетті болатын адамға көрінеді де-
ген сөзді айтады.

Сол жылдардан бастап, күрішші 
Айнаш биік белестерден көріне 
бастапты. 1976 жылы өзіне бекітіл-
ген 25 гектар күріштің әр гекта-
рынан 83,7 центнерден өнім алады. 
Бұл көрсеткіш оның табысқа деген 
құлшынысын  арттырады. 1978-1988 
жылдар аралығында 25 гектардың 
әр гектарынан 100 центнерден өнім 
келтіреді.

Айнаштың  ұстазы  КСРО 
Жоғарғы Кеңесі депутаты Ұлмекен 
Төлегенова болады. Ұстазының ай-
тқанын тыңдап, істегендерін қай-
талаудан жалықпайтын күрішші 
Айнаш ВЛКСМ Орталық коми-
тетінің  Ы.Жақаев атындағы «Рес-
публикалық таңдаулы күрішші» 
деген ауыспалы жүлдесін екі рет 
иеленеді. Бұл кезде өзі күрішші 
комсомол жастар бригадасын басқа-
рады. Совхоз сол жылдары жүгері 
дақылын көтеру үшін Айнаш Балға-
баеваны бригадасымен бірге жүгері 
өсіруге ауыстырады. Осы жылы 
300 гектар жүгерінің әр гектарынан 
73,3 центнерден жоғары өнім алған 
Айнаш бригадасы облыс чемпионы 
атанады. 

Осындай қара терін үгіп, қара 
күшін төгіп жүріп талай табыстарға 
жетеді. 1983 жылы  КСРО Жоғарғы  
Кеңесінің  11-шақырылымына де-
путат болып сайланады. 1984 жылы 
«Еңбек Қызыл Ту» орденімен мара-
патталады.  

Айнаш  Балғабаева жайлы бас-
пасөз беттерінде көптеген мақалалар  
жарияланып, қайсар қыз болмысын 
суреттеген көркем шығармалар жа-
рық көреді.

1988 жылы облыстық «Ленин 
жолы» газетінде ақын Дәулетбек 
Байдрахманұлының Айнаш жайлы 
өлең-очеркі жарияланды. Мұнда 
еңбек марқасқасының образы мей-
лінше шынайылық тауып, мен де 
сондай болсам деген әрбір жастың 
кеудесіне арман отын жағады.  

2004 жылы «Мәдени мұра» 
бағдарламасы бойынша Сыр ақын 
жазушыларының көп еңбектері жа-
рық көрген болатын. Соның ішінде  
Махмұтбай Әміреұлының кітабын-
дағы «Қызылорда жырлары» өлеңін-

де Айнаш Балғабаеваның бейнесі 
өрнектеледі.    

Жазушы Жақау Дәуренбековтің 
«Ауылым – алтын бесігім» атты ең-
бегі де Айнаш Балғабаеваның сол 
кездегі ауыл шаруашылығын, облыс 
экономикасын көтеруге қосқан зор 
үлесін, қазақ қызының қайсар бей-
несін  әңгімелейді.  

Айнаш – бір дәуір жастарына үлгі 
болған тұлға. Механизатор маман-
дығын игеріп, темір атты тізгінде-
ген, темір таяғы тебендей болғанша 
еңбек жорығындағы жолынан адас-
паған адам. Шаруашылықтан қол 
үзбей, Жамбыл гидромелиорация 
институтын бітіріп, гидроинженер 
мамандығын алған.

«Мәдениет» совхозының егіс 
бригадирі Айнаш Балғабаева КСРО 
Жоғарғы кеңесінің депутаты болып 
тұрғанда  арқалаған аманатына адал 
болып, халықтың алғысына бөлен-
ді. Сол кезде депутатқа сайлаушы-
ларынан 403 ауызша және жазбаша 
ұсыныс пен өтініш түсіпті. Осын-
шама  ауқымды өтінішті қанағаттан-
дыру депутаттың ел-жұртын сүйе 
білгені, биік, берен адамгершілік қа-
сиетінен еді.

Осындай көптің өтінішімен 
КСРО Денсаулық сақтау министрі-
нің қабылдауында болып, созылма-
лы ауыр науқасы бар қызылордалық 
жеті кісінің Бүкілодақтық ғылы-
ми-зерттеу және емдеу-профилак-
тикалық мекемесіне орналасып, ем 
қабылдауына көмек береді. Олар-
дың арасында Шиелі ауданынан 
 А.Сапарбеков Мәскеу Микрохирур-
гия ғылыми-зерттеу институтына, 
Б.Есенбаев Мәскеу жұлын жарақат-
тары нейрохирургия ғылыми-зерттеу 
институты госпитальна, Жалағаш 
ауданынан К.Мәліков Бүкілодақтық 
неврология орталығы  клиникасына 
қабылданады.

Жаңақорғандық көпбалалы ана 
С.Аманова, жалағаштық Б.Әлиев де-
путат  көмегі арқасында  жаңа пәтер-
ге ие болады.

Әрбір депутаттың дәл осылай 
жұмыс істеуі неғайбыл. Бұлайша 
аманатты ақтау биік бедел, берік та-
бандылық, қымбат ар-ұятты қажет 
ететіні белгілі. Айнаштың бойында 
сондай қасиеттер атойлап тұратын 
еді дейді, замандастары.

А.Балғабаева 1991 жылы кеңестік 
дәуірдің жоғары марапатының бірі 
– «Октябрь революциясы» орденін 
омырауға тағады. «Еңбектегі ерлігі 
үшін», басқа да мерекелік  медаль-
дармен марапатталады. Өмірдерегі 
«Қазақстан ұлттық эциклопедиясы-
на» енгізіледі.

1998 жылдан еңбек майталманы 
«Айнаш» шаруа қожалығын құрып, 
оны өзі басқарды. Ауылдастарын 
жұмыспен қамтып, қанша отбасына 
нәпақа берді. Оның өмірлік тәжіри-
бемді кейінгі ұрпаққа үйретуден жа-
лықпаймын дейтін арманына ажал 
келіп кимеледі. 

Ауылдастарының аузында аңыз 
болып қалған еңбектің ерен бейнесі 
Айнаш Рахымқызы  2006 жылы өмір-
ден озды.

2018 жылы Айнаш Балғабаеваның 
еңбегін жоғары бағалап, өнегесін ұр-
пақ жадында қалдыруды мақсат ет-
кен ел ағалары туған ауылындағы бір 
көшені оның есімімен атады.    

Сыр бойынан шыққан саңлақ, ең-
бек озаты, әйгілі күрішші  А.Балға-
баеваның еңбек жолы жас ұрпаққа 
үлгі-өнеге ретінде мектеп оқулықта-
рына енгізілсе, аудандық Мәдениет 
үйінен музей ашылса, нұр үстін нұр 
болар еді.

Қарлығаш 
СҰЛТАНМАХМУДОВА,

Т.Жүргенов атындағы 
№136  мектеп-лицейінің мұғалімі.

Қызылорда қаласы

АҚ КҮРІШ ПЕН АЙНАШ

А.Пушкин атындағы қа-
лалық кітапханада «Қамқор-
лық» бағдарламасы, «Кіта-
пхана сіздерге жол тартты», 
«Парасат жолы», «Оқитын 
ұлт», «Туған жерге туын тік-
кендер», «Жазғы кітапхана» 
жобалары, «Сырласу», «Жас 
шахматшылар» клубтары жұ-
мыс жасайды.

«Жазғы кітапхана» жоба-
сы аясында кітапханада «Бо-
лашақ баламен көрікті» атты 
көрме ұйымдастырылды. Қы-
зықты оқиғаларды баяндай-
тын әртүрлі бағыттағы кітап-
тармен таныстыратын «Ертегі 

ханшайымы» Айжан Болатқы-
зымен бірге ертегілер әлеміне 
саяхат жасалды.

Ханшайымның ерте-
гі сандықшасынан шыққан 
қазақ және әлем халақтары 
ертегілерінің желісі   бүл-
діршіндерге көтеріңкі кө-
ңіл-күй сыйлап, оқырман-
дардың кітап ханаға деген 
қызығушылығы артты.

Балалардың жазғы дема-
лысын тиімді өткізілуіне орай 
ұйымдастырылған шаралар 
жалғасын табуда.

Р.ДҮЙСЕНҰЛЫ

«БОЛАШАҚ 
БАЛАМЕН 
КӨРІКТІ»

Биылғы жылды 
Мемлекет басшысы 
«Балалар жылы» деп 
жариялады және де ба-
лаларға ерекше назар 
аудару керек екенін 
баса айтып өтті. Себебі, 

балалардың амандығы – мемлекетіміздің жарқын 
болашағының сенімді кепілі. Ал, балаларға  бақытты 
балалық шақ сыйлау – баршамыздың  міндетіміз.

Сатылады
Жедел түрде 8 бөлмелі (көлемі 11х17 м) 

бау-бақшасы бар жоспарлы үй сатылады. Ме-
кен-жайы: Арал қаласы, Ә.Әленов көшесі 
№21. Байланыс тел.: 8(72433) 9-50-40, ұялы  
тел: 87016438909, 87753923061.

Қызылорда «Болашақ» университеті мен 
Арал-Сырдария бассейнінің экологиясы мен 
биоресурстары ғылыми зерттеу институтының 
ұжымы институттың Арал филиалының дирек-
торы Ермаханов Зауалханға зайыбы 

Марияның
қайтыс болуына байланысты қайғысына ор-
тақтасып, көңіл айтады.

Өнерімен өрлеген Сыр елі еңбек жемісімен де әйгілі өлке.
Ақ күріштің атасы, Дала академигі атанған екі мәрте Соци-

алистік Еңбек Ері Ыбырай Жақаевтың ізбасарларының ішінде 
ерлермен қатар еңбек етіп, ел ырысын тасытқан Шырынкүл 
Қазанбаева, Ұлбала Алтайбаева, Жадыра Таспамбетова, Сәлима 
Жұмабекова, Ұлмекен Төлегенова секілді бірнеше әйел-аналардың 
есімі ерек естіледі. Осы тізімнің бел ортасынан атақты жалағаштық 
күрішші Айнаш Балғабаеваның атын көреміз.

Ер Сейітпенбет әулие Алаш 
жұртында зор абыройға ие болған 
тарихи тұлғалардың бірі саналады. 
ХVІІІ ғасырда қасиетті Түркістан 
қаласында дүниеге келеді. Әкесі 
Әзірет Сұлтан кесенесінде діни 
қызметкер болыпты. Жас кезін-
де Сейітпенбет әулие Орта Азия-
дағы Хиуа, Бұхара қалаларындағы 
медреселерде білім алып, онан 
соң өзінің білімін жетілдіру үшін 
араб-парсы елдерінде Бағдат, Шам 
қалаларын аралаған.  Шөмекей 
руының Дөсек, Бекет, Қалам билер 
өздеріне пір етіп көтергеннен кейін 
Түркістаннан Сыр өңіріне көшіп 
келеді. 

Жоба барысында ұрпақтарының 
қолында сақталған Ер Сейітпенбет-
тің мөрі табылды. Мөрдегі арабша 
жазуды түркітанушы-ғалым Серік-
бай Қосанов тәржімалап, «Сайд 
Мухаммед бин Қожажан» деп жа-
зылғаны анықталды. Мөр күмістен 
жүзік тәрізді етіп жасалған. Саусақ 
сиятын жерінің диаметрі – 2 см, 
мөрдің диаметрі – 2,2 см. Құнды 
дүние әулиенің тікелей ұрпағы 
Якуб ағамызда сақталған. Оның 
айтуынша, жәдігер ХІХ ғасырда 
қасиетті Мекке қаласында арнайы 
жасалған екен. Осыған дейін құн-
ды жәдігер ешқандай ғылыми ай-
налымға енбеген.  

Әулиеге тиесілі тағы бір кие-
лі дүние – қара қазан. Жергілікті 
халықтың жадында сақталған де-
ректерге сүйенсек қазанды ХVІІІ-
ХІХ ғасырларда Ер Сейітпенбет 
әулиенің өзі қолданған екен. Қазан 
ас пісіруге арналып, төрт құлақты 
етіп жасалған. Қазанның биікті-
гі – 35 см, ернеуінің диаметрі – 71 
см. Қазан киелілігі туралы ел ау-
зында көптеген аңыз-әфсаналар 
сақталған.

Жоба аясында ХІХ-ХХ ғасыр-
ларда Сыр өңіріне белгілі діни 
қайраткер Тапал ахунның (Нұрмұ-
хаммед) мұрасы зерттелді. Ахун 
Хорезмде діни білім алып, елге 

(Шіркейлі ауылы) оралғаннан кей-
ін екі мешіт салдырған. Мешіт-
тегі шәкірттеріне орыс тілін қоса 
оқытқан. Сыр бойындағы ислам 
ағартушыларының ішіндегі ірі 
тұлғалардың бірі саналады.

Ел ішінде сақталған әңгіме-
лердің бірінде 1916 жылы Ресей 
империясына қарсы Торғай да-
ласындағы ұлт-азаттық көтеріліс 
кезінде қазақтар бастаған соғыстың 
әділдігін дәлелдеп, пәтуа бекітуге                 
Амангелді Иманов өзінің сенімді 
серіктерінің бірі Омар Шипинді 
Тапал ахунның батасын алу үшін 
Торғайдан Сыр ға жібереді. Тапал 
ахун: «Бұл соғыс – әділ соғыс» деп 
батасын береді. Осының өзі оның 
өз заманында қандай ірі тұлға 
болғанын білдіреді.

Қазіргі уақытта Тапал ахунның 
40-қа жуық сирек кездесетін кіта-
бы сақталған. Солардың ішінде екі 
кітаптың жалпы мазмұны зерттелді. 
Біріншісі, «Ахтари-Кабир» сөзді-
гі 1899 жылы Қазан қаласындағы 
Императорлық университеттің ти-
по-литографиясында басылып, жа-
рық көрген. Автордың айтуынша, 
сөздік 1545 жылы Кутахиа қала-
сында жазылып біткен. Арабтың 40 
мың сөзі түркі тіліне аударылған. 
«Ахтари-Кабир» сөздігі алғаш рет 
1826 жылы Стамбулдағы баспа-
ханада кітап етіп басылған. Одан 
кейін Түркияның басқа қалала-
рында, Мысырда, Иранда, Ресейде 
басылып,  лингвистика  бо йынша 
көне түркі тілдік танымдағы 
маңыз ға ие болған. Кітаптың авто-
ры Ахтари Муслихиддин Мұста-
фа ибн Шамсиди Ахмад – түркі-
ден шыққан атақты фақиһ (Ислам 
құқығының білгірі) және лингвист 
ғалым, дінтанушы. Ғалым 1496 
жылы Осман империя сындағы 
Афион-Қарахисар деген жерінде 
туған, сондықтан ол кісіні кейде 
Қарахисари деп те атаған. Өмірінің 
ақырына дейін Кутахиа қаласын-

дағы медреседе мударистік қызмет 
атқарып, Осман сұлтаны Ғажайып 
Сүлейменнің жоғары бағалаған 
ғұламаларының қатарында болған.

Екінші кітап «Фатауа  Алам гияр» 
деп аталады. Ислам әле мінде кітап-
тың Әл-Фатауа әл-Алам гирия не-
месе Әл-Фатауа әл-Индия деген 
қосымша атауы бар. Еңбек шариғат 
заңдары, жалпы этика, әскери стра-
тегия, экономикалық саясат, әділет-
тілік пен жазаға негізделген жинақ 
болып табылады. Сонымен бірге 
хадистер қамтылған, соның ішін-
де  Сахих әл-Бухари, Сахих Мус-
лим, Сунан Әбу Дәуіт және Жәми 
әт-Тирмизиден қалған хадистер ен-
гізілген. Кітап  Мысырдағы «Май-
мана» баспасынан жарық көрген. 
Зерттеулер нәтижесінде Моғол 
империясының 6-шы падишахы 
атақты Мұхаммед Мұхиуддин Ау-
рангзеб Аламгир зор ислам заңда-
рын  жетік білетін  500 сарапшыны 
жинап, кітаптың құрастырылуына 
ықпал жасағаны белгілі болды. 
Алғашында еңбектің көлемі түрлі 
тілдерге аударылып 30 том, қазір-
гі  басылымдарда 6 том болып 
ба сылып шыққан. Зерттеу шілер 
1658-1707 жылдар аралығында 
билік жүргізген Аурангзеб өте бай 
әрі қуатты елдің падишасы бола 
тұра, тым қарапайымдылығымен 
ерекшеленген және әлемдік сәулет 

өнерінің інжу-маржаны Тәж-Ма-
халды салдырған Шах Жахан мен 
Мумтаз-махалдың үшінші перзенті 
деген деректер келтіреді. Еңбек 
бүкіл Моғол империясында сот 
құқығының негізі ретінде маңыз-
ды рөл атқарып, кейін Үндістанды 
отарлаған ағылшындар тарапынан 
«Мұхаммедтің заңы» деп аталған.

Сыр бойындағы Садық ахун 
Қодарұлының (1860-1937 жж.) 
мұрасы зерттелді. Садықты 14-
15 жасында Тапал ахунға шәкірт 
етіп береді. Кейіннен Садық Сыр 
бойындағы діни адамдардың ұс-
тазы атанған Қармақшы жеріндегі 
Ораз ахун Бекетайұлынан дәріс 
алып, өзінің алғырлығы арқа-
сында ұстазы мен замандастарын 
 таңғалдырады.

Садық Көкілташ (Көкалташ) 
медресесіне түсіп, онда төрт жыл 
оқып «ахун» дәрежесін алады және 
медресені бітірді деген шатырхат-
ты қоса алып келеді.

Садық ахун медресе жанындағы 
Иранның дәрігерлік мектебінде 
де оқып, діни білімімен қатар Әбу 
Ғали Ибн Сина ілімдерін оқыған. 
Ұстаздары: «Садық, сенен үлкен 
дәрігер шығады, Иран, Франция ел-

деріне барып оқуыңды жалғастыр» 
деген ақыл-кеңестерін береді. Бұл 
ұсынысты әуелде құп алғанымен, 
өзін бүкіл ел күтіп отырғанын 
ескеріп, Сыр бойына қайтып орала-
ды. 1900 жылдары Қармақшы ауда-
нындағы «Иіркөл» маңына көшіп 
келіп, ел дәулеттілерінің көмегімен 
мешіт салып, сонда ұстаздық етеді. 
Бұл кезде де бала оқытумен бірге 
емшілікпен айналысады. Ол мешіт 
– «Садық ахун» мешіті деп атала-
ды. Бүгінде орны бар. Ел аузында 
Садық ахунның атақты академик 
Қаныш Сәтбаевты емдегені туралы 
деректер сақталған.  

Cадық ахунның жеке қорында 
сақталып, кейін ұрпақтары Сырда-
рия аудандық тарихи-өлкетану му-
зейіне өткізген заттарының ішінде 
екі кітаптың жалпы мазмұны ауда-
рылды. Аударуға ислам ғылымда-
рының докторы Мәлік Төлебай, 
Қармақшы ауданы, Жаңақала 
ауылының имамы Ербол Тағы-
бергенұлы жәрдемдесті. Кітаптың 
аты – «Уафа, у-Альуафа, Биахбари 
Дарильмустафа» қазақшасы – Мә-
дина қаласы туралы толық ақпарат. 
Авторы – Абул Хасан ибн Абдул-
лах әл-Самғуди.  Зерттеулер нәти-
жесінде Абул Хасан әл-Самғудидің 
Мысырдағы Самғуд елді-мекенін-
де 1440 жылы дүниеге келіп, 1505 
жылы Мәдина қаласында дүние-
ден өткенін, 50-ден астам ғылы-
ми кітапшаның авторы, көбінесе 
тарихи шығармаларды жазғаны 
анықталды. Кітапта Ислам діні ор-
намас бұрын және Мұхаммед пай-
ғамбар (с.ғ.с) заманынан автордың 
өзіне дейінгі  Мәдина қаласын-
дағы  тарихи оқиғалар, мешіттер, 
жолдар, түрлі мекендер жазылған. 
Кітаптың көлемі 145 бет.

Екінші кітап Құран тәпсірдің 
жалпы мазмұны аударылып, авто-
ры ислам әлемінде «ибн Араби» не-
месе «Шейх әл-Акбар (Ұлы ұстаз)» 
атағын алған суфистік бағыттағы 
ұлы ғұламалардың бірі Мухиддин 
Әбу Абдуллах Мұхаммед ибн Әли 
әл-Андалуси (1165-1240 жж.) екені 
анықталды. Осман елінде жарық 
көрген кітаптың көлемі 484 бет.

Экспедиция барысында Са-
дық ахун ұрпақтарының қолында 
сақталған дүниелері ағаш аса, дәрі 
үккіш туралы да толыққанды де-
ректер алынды. 

Қорыта айтқанда, музей қыз-
меткерлерінің зерттеу-зерделеу жұ-
мыстарының нәтижесінде алдағы 
уақытта ХVІІІ-ХХ ғасырларда Сыр 
өңірінде  ұмытыла бастаған қан-
шама тұлғаларымыз туралы тари-
хи құнды мәліметтер жинақталып, 
олардан қалған киелі жәдігерлер 
музей қорын толықтырады деген 
сенімдеміз.

Асхат САЙЛАУ,
облыстық музейдің ғылыми 

хатшысы

Көнеден 
жеткен 
киелі мұра

«Ұлттық рухани жаңғыру» жобасы аясында Қызылорда 
облыстық тарихи-өлкетану музейі (Ақмешіт филиалы) мен 
«Qyzylorda» телеарнасының бірлескен «Құнды жәдігер» жобасы 
бойынша Сыр бойында өмір сүрген атақты діни қайраткерлер 
Ер Сейітпенбет әулие (ХVІІІ-ХІХ ғғ.), Тапал ахун (Нұрмұхаммед) 
Қадірұлы (1848-1921 жж.), Садық ахун Қодарұлы (1860-1937 жж.) 
пайдаланған құнды дүниелері зерттелді.

ТАНЫМ

ХОККЕЙ

ШОРТ-ТРЕК

ҚХЛ: «Барыс» 
алғашқы ойынын 
қашан бастайды?

Қазақстандық «Барыс» коман-
дасы Құрлықтық хоккей лигасын-
дағы алғашқы ойынын 3 қыркүй-
екте бастайды. Бұл күні елордалық 
хоккейшілер Беларусьте «Динамо» 
(Минск) командасымен мұз айдынға 
шығады.

«Барыс» елордадағы бірінші ойынын 13 
қыркүйекте «Трактор» (Челябинск) коман-
дасына қарсы өткізеді.

Құрлықтық хоккей лигасының 2022/23 
жылдарға арналған толық ойын күнтізбесі 
18 шілдеде жарияланады.

Сондай-ақ, шайбалы хоккейден Прези-
дент кубогына қатысатын командалар тізімі 
белгілі болды. Биыл 12-ші мәрте жалауын 
көтеретін жарысқа қазақстандық «Барыс-
тан» өзге Ресейдің «Нефтехимик» (Ниж-
некамск), «Автомобилист» (Екатеринбург), 
«Металлург» (Магнитогорск) командалары 
қатысады.

«Қайсар» 
көш басында

Футболдан Қа зақстан кубогы 
топтық кезеңі екінші туры мәресіне 
жетті.

Кубок ойындарында В тобында сынға 
түсіп жүрген Қызылорданың «Қайсары» 
тағы да жеңіске жетті. Бұл жолы қызыл-
ордалық футболшылар сырт алаңда Пе-
тропавлдың «Қызылжарын» 2:1 есебімен 
сүріндірді. Одан бұрын өз алаңында «Ақ-
жайықтан» 1:0 есебімен басым түскен бол-
сатын.

Екі турдан кейін «Қайсар» алты ұпай-
мен бірінші орында келеді. Енді олар 23 та-
мызда сырт алаңда «Каспиймен» шеберлік 
байқасады.  

Аталған турда Оралда жергілікті «Ақ-
жайық» Ақтаудың «Каспийін» 3:1, Шым-
кентте жергілікті «Ордабасы» Павлодар 
облысының «Ақсуын» 2:0, Түркістанда 
«Тұран» Талдықорғанның «Жетісуын» 3:0 
есебімен жеңді. Ал алматылық «Қайрат» 
сырт алаңда «Атырауды» 3:2 есебімен тізе 
бүктірді.

Қостанайлық «Тобыл» өз алаңында 
«Ақтөбеден» 2:1, «Тараз» Түркістан об-
лысының «Мақтаралынан» 4:2, елордалық 
«Астана» қарағандылық «Шахтер» коман-
дасынан 5:2 есебімен жеңді.

Енді Қазақстан кубогы үшінші тур 
ойын дары 22, 23, 24 шілде күндері өт-
кізіледі.

«СБ» ақпарат

ФУТБОЛ

Расында, сұлулық өмірдің біз 
ойлағаннан әлдеқайда сыры терең, 
құнды нәрсе екенін еске салып 
тұрады. Қарапайым көпқабатты 
үйлер пішінінің үйлесімділігінен 
бастап, ұлы өнер туындыларына 
дейінгінің барлығы адам табиға-
тындағы ең ізгі сезімдерді қозғап, 
ашыла түсуіне ықпал етеді. Ал, ол 
сезімдерсіз адам өмір сүре алмай-
ды.

Адамдар мұны өнер түрі ретін-
де, ең әуелі, музыкадан сезінеді. 
Музыка – қазіргі жастар үшін бас-
ты мәдени фокус. Әуен – түрлі ды-
быстардың қайталанатын тізбегі. 
Дәлірек айтсақ, қайталанатын тіз-
бектердің үйлесімді араласуы. Дәл 
осы үйлесім, осы жарасым адам-
ның ағзасын, санасын, көңіл-күйін 

тепе-теңдікте ұстайды. Ал, адам-
ның ішкі жарасымы сыртқы дүние-
ге әсер етеді.

Осылайша қоғам жарасым 
 табады. Тізбек – ғарыштық жара-
сымға дейін жалғасады. Дүниенің 
өзі де сондай қайталанатын тіз-
бектерден тұрады. Демек, музыка 
– дүниенің бір көрінісі. Сондықтан 
адамның жан әлемінде оған деген 
мұқтаждық бар. Адам сұлулықтан 
рухани күш алады. Өз осалдығына 
қарсы тұрады.

Жазушы Таласбек Әсемқұлов: 
«Өнер дегеніміз (бұл жерде поэзия, 
сурет  немесе  музыка  деп, түрлі 
жанрлардың арасын бөлмей-ақ 
қояйық) – сұлулықта ояну» деген 
екен. Өнер туындысы адамның 
жан әлеміне жарасым орнатады. 

Осылайша, өнер туындысымен 
танысқан әрбір адам өз өмірінде 
трансцендентальды нәрсеге жол 
береді. Белгілі бір мағынада бір 
сәтке болса да құпиялы әлемге, 
тіпті, құдайлық өлшемге өтеді. Ол 
туынды кейін адамның бір бөл-

шегіне айналады. Тағдырына әсер 
етіп, өмірін басқа арнаға бұрады.

Бүкіл қоғам ояу жүріп ұйқы-
да жатқан кезде, тылсым ұйқы-
дағы адамзаттан бір адамды өнер 
туындысы осылай оятады. Өнер – 
өміртанудың бір мектебі. Көркем, 

сұлу мектеп. Көпшіліктің қолы 
жете бермейтін, бірақ көрермен 
бола алатын, сол арқылы бәрібір 
іштесіп, көңілі сезіп, жаны сусын-
дайтын мектеп. Өйткені Өмір сүру, 
Тірлік кешу дегеніміз – Сұлулық 
пен Мән-мағына іздеу…

Сұлулыққа неге құмармыз?
Адамның сұлулыққа неге құмартатыны әлі жұмбақ. Біз оған 

тамсанамыз, баға береміз. Анықтама бергіміз келіп, өзімізше 
пәлсапа соғамыз. Бірақ оның пайдасы не, құндылығы неде екенін 
ешкім ашып айта алмайды. Кейде экраннан немесе суреттен 
көргеннің өзінде, кейбір қалалардың сәулеті мен мәдениетінің 
сұлулығына таңғаламыз. Айталық, әлемнің түкпір-түкпірінен 
адамдар Еуропаға ағылады. Себебі, оның қалаларының таңға-
жайып сұлулығын көргісі келеді.

ТОП-10: Рыбакинаның 
табысы – 3,3 млн доллар

Жуырда ғана «Уимблдон» 
турнирінің жеңімпазы атанған 
Қазақстанның бірінші ракеткасы 
Елена Рыбакина 2022 жылы ең көп 
табыс тапқан ТОП-10 спортшы 
қатарына енді. Ол биыл 3,3 млн 
доллар табыс тапқан.

 2022 жылы ең көп табыс тапқан тен-
нисшілер:

1. Ига Швентек (Польша) – 6,6 млн
2. Рафаэль Надаль (Испания)  – 6,4 млн
3. Карлос Алькарас (Испания) – 4,3 млн
7. Елена Рыбакина (Қазақстан) – 3,3 млн

Бас бапкер 
қызметіне кірісті

Конькимен жүгіру федерациясы 
Нұрберген Жұмағазиевтің шорт-
трек тен ұлттық құрамаға бас бапкер 
болғанын мәлімдеді. 

Бұған дейін бас бапкер қызметін 
атқарған Мәдіғали Қарсыбеков 2006 жыл-
дан бері ұлттық құрама тізгінін ұстаған еді. 
Оның шәкірттері көптеген жарыстарда ол-
жалы болды. 

Ал, Нұрберген Жұмағазиев – шорт-
трек тен Олимпиада ойындарының қаты-
сушысы. Әлем Кубогының жүлдегері.

ТЕННИС

Биболат СӘТЖАН,
«Сыр бойы»Sb


